
nakon gubitka statusa javnog dobra i prelaska 
zemljišta u vlasništvo Grada Gradačac, može u 
skladu sa članom 61. Zakona o građevinskom 
zemljištu, za izgrađeni objekat izdati naknadno 
odobrenje za građenje.

Nakon identifikacije zemljišta i snimanja izgrađenog 
objekta, utvrđeno je da je podnosilac zahtjeva dio 
objekta-ulaz sa stepeništem napravio na parceli 
1768/1 k.o. Gornji Lukavac, a ostatak parcele je u 
naravi dvorište.

Od strane Službe za urbanizam, investicije i 
komunalne poslove dostavljen je nalaz br.06/1-19-
3207/24 od 27.01.2025. u kome je navedeno da se 
parcela 536/3 k.o. Vida nalazi pored lokalnog puta 
1768/1 k.o. Gornji Lukavac, na parceli je izgrađen 
stambeni i pomoćni objekat-garaža, a prošireni dio 
navedenog lokalnog puta (utvaj) je napušten i u 
naravi ne služi funkciji puta nego je zatravljen i 
koristi se kao dvorište susjedne parcele 536/3 k.o. 
Vida.

Uvidom u namjenu površina Prostornog plana općine 
Gradačac za period od 2008-2028. konstatovano je da 
je na parceli 1768/1 Gornji Lukavac ustanovljena 
namjena saobraćajne površine, dok je na susjednoj 
536/3 k.o. Vida ustanovljena namjena građevinsko 
zemljište pretežne namjene stanovanja (postojeće i 
planirano).

U skladu sa sastavnim dijelom navedenog planskog 
dokumenta –Odlukom o provođenju Prostornog 
plana općine Gradačac za period 2008-2028, Gradska 
služba za urbanizam, investicije i komunalne poslove 
je po zahtjevu Mešanović Ševalije, a na osnovu 
Zakona o uvjetima i postupku legaliziranja bespravno 
izgrađenih građevina izdala Rješenje o naknadnoj 
urbanističkoj saglasnosti, čime je započet postupak 
legalizacije. U postupku izdavanja rješenja utvrđeno 
je da je predmetni stambeni objekat izgrađen na 
parceli 536/3 k.o. Vida kao i na dijelu 1768/1 k.o. 
Gornji Lukavac.

Shodno navedenom dio lokalnog puta 1768/1 
površine cca 152,0 m2 ne koristi se kao put, ne služi 
funkciji puta, te može izgubiti status javnog dobra.

Članom 10. stav 3. Zakona o cestama Federacije 
Bosne i Hercegovine (“Službene novine  Federacije 
BiH” , broj 12/2010) određeno je da odluku o statusu 
napuštenog dijela ceste, za lokalne ceste donosi 
nadležni gradski, odnosno općinski organ.
Članom 22. stav 2. Zakona o stvarnim pravima 
(„Službene novine FBiH“, broj 66/13 i 100/13), 
određeno je da nekretninama u vlasništvu osoba 
javnog prava (općina, grad, kanton, entitet, država, 
javno preduzeće, ustanove i dr.) raspolaže, upravlja i 
koristi ih tijelo koje je  zato nadležno na osnovu 
zakona.

Članom 13. stav 2. alineja 5. Zakona o principima 
lokalne samouprave u FBiH je određeno da Vijeće u 
okviru svojih nadležnosti donosi odluke o 
upravljanju i raspolaganju imovinom jedinice lokalne 
samouprave, a članom 35. stav 2. je određeno da 
Vijeće odlučuje o pribavljanju, korištenju, 
upravljanju i raspolaganju imovinom jedinice lokalne 
samouprave.

Obzirom, da ne služi više kao javno dobro dio puta 
naveden u članu 1. odluke,  predlaže se Gradskom 
vijeću Grada Gradačac da usvoji odluku u 
navedenom tekstu.

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRAD GRADAČAC

- Gradsko vijeće -

  
Broj: 01-04-64/26                       PREDSJEDAVAJUĆI
Datum: 18.02.2026.god.           GRADSKOG  VIJEĆA 
G r a d a č a c                                   Nedžad Šećić,s.r. 

5.

 Na osnovu člana 13. stav (2) alineja 5. A u 
vezi sa članom 8 stav (3) alineja 9. Zakona o 
principima lokalne samouprave u FBiH (“Službene 
novine FBiH”, broj 49/06 i 51/09), člana 8. Odluke o 
uslovima i načinu korištenja i održavanja sportskih 
objekata u vlasništvu Općine Gradačac (“Službeni 
glasnik općine Gradačac”, broj 10/2018), člana 21. 
tačka 2. i 7. Statuta Grada Gradačac (“Službeni 
glasnik Grada Gradačac”, broj 10/22) i člana 5. Anexa 
na Ugovor o privremenom korištenju i raspolaganju 
objektom Sportske dvorane sa pripadajućim 
zemljištem i pratećim sadržajima, do donošenja 
konačne odluke Gradskog vijeća br. 09/1-27-65/26, 
na prijedlog Gradonačelnika Grada Gradačac, 
Gradsko vijeće Grada Gradačac, na 14. redovnoj 
sjednici održanoj 18.02.2026.godine, d o n o s I

O D L U K U
      o davanju saglasnosti  JP „Parkinzi“ d.o.o. 

Gradačac na prijedlog Javnog oglasa za davanje 
u podzakup poslovnih prostorija u objektu 

Sportske dvorane, putem licitacije   

Član 1.

Daje se saglasnost Javnom preduzeću 
„Parkinzi“ d.o.o. Gradačac na provođenje postupka 
za davanje u podzakup poslovnih prostorija koje se 
nalaze u objektu Sportske dvorane, na zemljištu 
označenom kao:

- k.č.br.440/1 Sportska dvorana  kuća i zgrada 
površine 3972 , dvorište površine 4473  i m² m²
ostalo neplodno zemljište površine 20  upisana u m²
PL 286 i zk.ul.br. 789 k.o. Gradačac II,

a za koju je Anexom na Ugovor o privremenom 
korištenju i raspolaganju objektom Sportske dvorane 
sa pripadajućim zemljištem i pratećim sadržajima, do 
donošenja konačne odluke Gradskog vijeća 
broj:09/1-27-65/26 produžen rok korištenja i 
raspolaganja Javnom preduzeću „Parkinzi“ d.o.o. 
Gradačac. 

Davanje u podzakup objavljuje se putem javnog 
konkursa (oglasa), a vrši se putem licitacije.      
Postupak licitacije provodi komisija formirana od 
strane Javnog preduzeća „Parkinzi“d.o.o. Gradačac 
koje zastupa direktor.

Član 2.

Daje se saglasnost Javnom preduzeću 
„Parkinzi“ d.o.o. Gradačac na zaključenje 
pojedinačnih ugovora o podzakupu poslovnih 
prostorija sa podzakupcima, čija ponuda u postupku 
licitacije budu utvrđena kao najpovoljnija.

Član 3.

Ova odluka stupa na snagu danom donošenja, 
a objaviti će se u „Službenom glasniku Grada 
Gradačac “.

 Na osnovu člana 21. stava (1) u vezi sa 
članom 3. tačka 8. Zakona o komunalnim 
djelatnostima (“Službene novine Tuzlanskog 
kantona”, broj: 11/21 - prečišćen tekst i 7/25), član 21. 
tačka 2. i 4. Statuta Grada Gradačac („Službeni 
glasnik Grada Gradačac“, broj 10/22 ), član 9. stav (2) 
Odluke o javnim parkiralištima („Službeni glasnik 
Općine Gradačac“ broj: 4/13, 6/14, 9/18, 1/19 i 
„Službeni glasnik Grada Gradačac“ broj: 5/19, 5/13, 
6/25 i 1/26), na prijedlog Gradonačelnika Grada 
Gradačac, Gradsko vijeće Grada Gradačac, na 14. 
redovnoj sjednici, održanoj 18.02.2026.godine, 
d o n o s i

O D L U K U
o davanju saglasnosti na Cjenovnik 

naknada za korištenje parking mjesta 
na javnim parkiralištima J.P. 
„PARKINZI“ d.o.o. Gradačac

Član 1.

Daje se saglasnost na Cjenovnik naknada za 
korištenje parking mjesta na javnim parkiralištima 
J.P. „PARKINZI“ d.o.o. Gradačac broj: 84-02-26 od 
04.02.2026. godine prihvaćen od strane Nadzornog 
odbora Odlukom o usvajanju broj: 87-02/026 od 
06.04.2026. godine.

Član 2.

Ova Odluka stupa na snagu danom donošenja 
i objavit će se u „Službenom glasniku Grada 
Gradačac“.

